
GOUVÈNÈ CUOMO SIYEN PWOJÈ-LWA POU DEZIYEN DE (2) PÒSYON WOUT 120 ETA A KI NAN 
WESTCHESTER POU POTE NON DE (2) MANM FÒS LAME KI TE MOURI NAN PEYI ETRANJE 

 
Jodi a, Gouvènè Andrew M. Cuomo te siyen yon pwojè-lwa pou deziyen pòsyon Wout 120 Eta a ki nan 
Konte Westchester County pou pote non de (2) manm fòs lame ki te mouri nan batay nan peyi etranje.   
 
Pwojè-lwa a deziyen yon pòsyon Wout 120 ki nan Harrison kòm Otowout Memoryal Espesyalis Anthony 
N. Kalladeen, epi li deziyen Pon Wout 120 ki travèse Saw Mill River Parkway epi ki nan Vilaj New Castle 
kòm Pon Memoryal Sèjan-Majò Kyu Hyuk Chay. 
 
Gouvènè Cuomo di konsa, “Lè Nouyòkè yo rasanble pou fete anivèsè peyi nou, nou dwe pran yon ti pòz 
pou bay lonè pou anpil ak yon pakèt ewo ameriken ki te fè dènye sakrifis yo pou nou te kapab viv 
libelibè jodi a. Espesyalis Kalladeen ak Sèjan-Majò Chay ap gen memoryal yo dirab yo merite nan Konte 
Westchester avèk chanjman non otowout la ak pon an. Mwen di mèsi pou sipòtè pwojè-lwa a pou efò 
yo fè pou bay lonè pou sakrifis gason ki gen kouraj sa yo te fè pou moun eta nou ak nasyon nou an.” 
 
Espesyalis Anthony N. Kalladeen te sòti nan Hamlet of Purchase nan Vilaj Harrison. Nan dat 8 out 2004, 
pandan li te deplwaye pou bay sipò pou Operasyon Libète Irakyen avèk afektasyon nan 1ye Batayon, 
69yèm Rejiman Enfantri, 256yèm Ekip Konba Brigad, Lagad Nasyonal Fòs Lame New York, li te mouri lè 
veyikil te pran nan yon anbiskad. Li te gen laj 26 ane nan dezyèm vizit li a. Antan yon ansyen Marin, 
Kalladeen te ale nan SUNY Purchase nan vil natifnatal li anvan yo te voye li nan peyi Irak. SUNY Purchase 
te fè dedikas yon espas nan yon chanm rezidans ki rele “Kalladeen's Corner.” Pòsyon Wout 120 Eta a k 
ap pote non li mennen nan antre lekòl la nan Anderson Hill Road. 
 
Sèjan-Majò Fòs Lame Kyu Hyuk Chay te yon lengwis ki te afekte nan Kòmann Espesyal Fòs Lame Etazini. 
Li te fèt nan Kore-di-Sid, li te grandi nan Westchester apre fanmi li te vin viv Ozetazini, epi li te louvri yon 
biznis lokal popilè toupre estasyon tren an nan Hamlet of Chappaqua. Sèjan-Majò Chay te toupre 
resevwa twa (3) kredi pou li te gradye avèk yon diplòm nan dwa nan Brooklyn Law School anvan yo te 
touye li nan Afganistan nan ane 2006. Nouvo Pon Wout 120 ki nan Chappaqua bay sou biznis fanmi li, 
menm jan ak memoryal lagè ki nan estasyon tren Chappaqua, kote gen yon plak yo fè dedikas nan lonè 
Sèjan-Majò Chay. 

Senatè Suzi Oppenheimer di konsa, “Pa gen fason pou di yon mèsi apwopriye ak pou bay lonè pou 
Espesyalis Anthony N. Kalladeen ak Sèjan-Majò Kyu Hyuk Chay pou kokennchenn kouraj ak sakrifis li pou 
pwoteje nasyon noun an. Sa nou kapab fè se ofri lonè sa a pou sèvis yo pou peyi nou an epi asire souvni 
yo toujou rete vivan pou plizyè jenerasyon.” 
 
Manm Asanble Robert J. Castelli di konsa, “Lè jèn sòlda gason ak fanm nou yo fè kokennchenn sakrifis 
sou non nasyon nou an, nou ta dwe sonje aksyon yo, epitou nou ta dwe bay yo lonè pou toutan. Alòske 
pa gen anyen ki kapab ranplase gwo pèt sa a, se yon ti lonè men yon lonè ki adapte sou non yon 
kominote ak eta ki gen rekonesans, pou bay lonè pou toutan pou yo nan fason sa a. Mwen di Gouvènè a 
mèsi pou rekonesans li bay nan bon moman pou sakrifis bèl jèn sòlda sa yo, toupre dat anivèsè nasyon 
nou an.” 

